ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 26-Ի N 1489-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ   ՈՐՈՇՄԱՆ ՆԱԽԱԳԻԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

17.09.2018թ. 
թիվ 01/9-1/16752-18

	«Հայաստանի Հանրապետության կառավարության 2013 թվականի դեկտեմբերի 26-ի N 1489-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.

1. Նախագծով նախատեսվում է ծերության, հաշմանդամության և կերակրողին կորցնելու դեպքում նպաստի չափերը բարձրացնել՝ սահմանելով 25 500 դրամ (Ձեր 2018 թվականի օգոստոսի 8-ի N ՄԹ/ԱրՄ-2/10659-18 գրությամբ ներկայացված 2019 թ. բյուջետային հայտով (այսուհետ՝ Հայտ) 22 000 դրամ սահմանելու դիմաց): 

Ըստ Նախագծին կից ՀՀ պետական բյուջեում ծախսերի և եկամուտների ավելացման կամ նվազեցման բացակայության մասին տեղեկանքի` պահանջվող տարեկան գումարը, առանց վճարման ծառայության գումարի, կազմում է 19.6 մլրդ դրամ կամ Հայտի նկատմամբ շուրջ 2.8 մլրդ դրամով, իսկ ՀՀ 2019-2021 թթ ՄԺԾԾ նկատմամբ շուրջ 3.4 մլրդ դրամով ավելի: Հաշվարկներում հաշվի և առնվել նաև նպաստառուների թվաքանակի աճը (442-ով)՝ կազմելով 63 546 անձ (ինչը լրացուցիչ հաշվարկներով հիմնավորման անհրաժեշտություն ունի):

Այդ կապակցությամբ առաջարկում ենք Նախագծից բխող ծախսերի լրացուցիչ պահանջը կատարել ՀՀ 2019-2021 թթ ՄԺԾԾ սոցիալական պաշտպանության ոլորտի գծով նախատեսված ընդհանուր հատկացումների շրջանակում:
Հաշվի առնելով վերոգրյալը՝ անհրաժեշտ է ներկայացնել տեղեկատվություն հետագա տարիների համար ՀՀ պետական բյուջեի ֆինանսական ծավալների վերաբերյալ:
	Ընդունվել է ի գիտություն:

Միաժամանակ, նպաստառուների թիվը կանխատեսելիս հաշվի են առնվել նպաստառուների թվի աճի միտումները նախընթաց ժամանակահատվածում։ 

Մասնավորապես, հարկ է նկատի ունենալ, որ նախընթաց ժամանակահատվածում նպաստառուների թվի փոփոխության դինամիկան մեծապես պայմանավորված է եղել հաշմանդամության նպաստառուների թվի նվազմամբ:
Մասնավորապես, 2018 թվականի հունվար-մայիս ժամանակահատվածում ծերության նպաստառուների  թիվը ավելացել է 354-ով, իսկ հաշմանդամության  նպաստառուների  թիվը նվազել է 971-ով։

Այնինչ, կանխատեսվել է, որ  հաշմանդամության  նպաստառուների  թիվը կմնա անփոփոխ, ինչը նշանակում է, որ որոշակիորեն կաճի նպաստառուների թիվը։

	

	
	
	2. Նախագծի նախաբանում հղում է կատարված Պետական նպաստների մասին  օրենքի 35-րդ հոդվածին, որը կարգավորում է նպաստառուի մահվան դեպքում թաղման նպաստը վճարելու հետ կապված հարաբերությունները: Մինչդեռ՝ նախագծի բովանդակությունից հետևում է, որ փոփոխության է ենթարկվում միայն ծերության, հաշմանդամության, կերակրողին կորցնելու դեպքում նպաստների չափերը, ուստի՝ առաջարկում ենք Նախագծի նախաբանից հանել և 35-րդ բառերը:

Միևնույն ժամանակ՝ հաշվի առնելով այն հանգամանքը, որ Նախագծով կատարվում է փոփոխություն ՀՀ կառավարության 2013 թվականի դեկտեմբերի 26-ի թիվ 1489-Ն որոշման մեջ՝ առաջարկում ենք Նախագծի նախաբանում հղում կատարել նաև Նորմատիվ իրավական ակտերի մասին օրենքի համապատասխան հոդվածին կամ մասին:
	Առաջարկություններն ընդունվել են: 


	Նախագծում համապատասխան փոփոխությունները կատարվել են:

	2.
	ՀՀ արդարադատության նախարարություն
05.10.2018թ. թիվ 01/19.2/624209-18

	       «Հայաստանի Հանրապետության կառավարության 2013 թվականի դեկտեմբերի 26-ի N 1489-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն:
	

	3.
	Վարչապետի աշխատակազմի սոցիալական հարցերի վարչություն
	Նախագծով առաջարկվում է հաշմանդամության համար տրվող նպաստի չափ սահմանել 25.500 ՀՀ դրամը: Գտնում ենք, որ հաշմանդամության տարբեր կարգեր ունեցող անձանց համար միևնույն չափի նպաստի սահմանումը հիմնավոր չէ հետևյալ պատճառաբանությամբ՝ 

Նախագծի հիմնավորումից պարզ է դառնում, որ նշված առաջարկը նպատակ է հետապնդում սահմանել հաշմանդամության նպաստի այնպիսի չափ, որը նպաստ ստացողին պարզապես դուրս կբերի ծայրահեղ աղքատության շեմից: Նշված նպատակը, մեր գնահատմամբ, հակասում է հաշմանդամության նպաստի սահմանման բուն նպատակին: Մասնավորապես, գործող օրենսդրության համաձայն՝ հաշմանդամության նպաստը տրվում է անկախ հաշմանդամի սոցիալական կարգավիճակից (ի տարբերություն, օրինակ, սոցիալական կամ ընտանեկան նպաստից), իսկ դա նշանակում է, որ հաշմանդամության նպաստի տրամադրման առաջնային նպատակը ոչ թե հաշմանդամի սոցիալական բարեկեցության ապահովումն է, այլ անձին դրամական օգնության տրամադրումն է՝ հատուցելու համար հաշմանդամ լինելով պայմանավորված լրացուցիչ ծախսերը: 

Մասնավորապես, «Պետական նպաստների մասին» ՀՀ օրենքի 3-րդ հոդվածի 2-րդ մասի համաձայն՝ պետական նպաստների տրամադրման նպատակ է հանդիսանում նաև «ընտանիքի կամ քաղաքացու որոշակի ծախսերի մասնակի հատուցումը»: 

Հաշմանադամությունը ենթադրում է անձի կենսագործունեության մի շարք սահմանափակումներ, իսկ այդ սահմանափակումները հնարավորինս հաղթահարելու համար անհրաժեշտություն է առաջանում կատարելու լրացուցիչ ծախսեր: Հաշմանդամության տարբեր աստիճան ունեցող անձինք ունենում են կենսագործունեության տարբեր աստիճանի սահմանափակումներ, հետևաբար այդ սահմանափակումները հաղթահարելու համար անհրաժեշտ ծախսերը նույնպես տարբեր են: Հետևաբար, գտնում ենք, որ պետության կողմից  տրվող աջակցությունը նույնպես պետք է լինի տարբերակված:

	Առաջարկությունը չի ընդունվել:

Այո, հաշմանդամության նպաստը տրվում է անկախ  սոցիալական վիճակից՝ որպես իրավունքի վրա հիմնված նպաստ։

Այսինքն, այս նպաստը տրվում է, անկախ անձի եկամուտներից և ծախսերից (ի տարբերություն կարիքի վրա հիմնված նպաստների, որոնց իրավունքի հիմքում ընկած է հենց անձի բարեկեցությունը)։

Համաձայն ՀՀ Սահմանադրության 83-րդ հոդվածի` յուրաքանչյուր ոք հաշմանդամության դեպքում, օրենքին համապատասխան, ունի սոցիալական ապահովության իրավունք:
Ըստ այդմ, հաշմանդամության նպաստը սահմանելու նպատակը սոցիալական ապահովության իրավունքի իրացումն ապահովելն է, ինչը, որպես պետական նպաստների տրամադրման նպատակ,  սահմանված է «Պետական նպաստների մասին» ՀՀ օրենքի 3-րդ հոդվածի 2-րդ մասի 4-րդ կետով: Հարկ է նկատի ունենալ, որ այս նպաստը մինչև 2014 թվականը կոչվել է սոցիալական կենսաթոշակ։
Հաշվի առնելով վերը նշվածը՝ մեր կարծիքով, հիմնավոր չէ այն պնդումը, որ  որ հաշմանդամության նպաստի տրամադրման առաջնային նպատակը  անձին դրամական օգնության տրամադրումն է՝ հատուցելու համար հաշմանդամ լինելով պայմանավորված լրացուցիչ ծախսերը։

Ինչ վերաբերում է գործող իրավակարգավորումներին (հաշմանդամության նպաստի տարբերակված չափերին՝ կախված հաշմանդամության խմբից), ապա հարկ է նկատի ունենալ, որ այն ևս ձևավորվել է՝ 

1) ելնելով որոշակի կատեգորիայի անձանց (խնդրո առարկա դեպքում՝ 1-ին և 2-րդ խմբի հաշմանդամներին) տրվող նվազագույն սոցիալական երաշխիքները բարելավելու անհրաժեշտություննից, 
2) հաշվի առնելով նույն երաշխիքը բոլոր հաշմանդամների վրա տարածելու համար անհրաժեշտ միջոցների բացակայությունը։

Իսկ խնդրո առարկա փոփոխության նպատակն է՝ բացառել ծայրահեղ աղքատությունը այն անձանց շրջանում, ովքեր պետությունից դրամական վճար են ստանում՝ կապված լրակեցության (որոշակի տարիքի հասնելու), հաշմանդամության կամ կերակրողին կորցնելու հետ։

 Հարկ է նաև նկատի ունենալ, որ ներկայումս բարեփոխումներ են իրականացվում նաև սոցիալական պաշտպանության համակարգի այլ բնագավառներում՝ նպատակ ունենալով զարգացնել կարիքի վրա հիմնված ծառայությունների համակարգը։

Միաժամանակ, լրացուցիչ ֆինանսական ռեսուրսների առկայության դեպքում կքննարկվի հաշմանդամության խմբից կախված՝ տարբերակված մոտեցում ցուցաբերելու հնարավորությունը, այդ թվում` ծայրահեղ աղքատության գծից բարձր տարբերակված չափեր սահմանելու միջոցով:
	

	
	
	2. Ֆինանսների նախարարության նկատառումներն իրացված չեն:
	Նպաստների առաջարկվող չափերի հիման վրա կազմվել է նախարարության բյուջետային հայտը և օրենսդրությամբ սահմանված կարգով ներկայացվել Ֆինանսների նախարարություն:
Ներկայումս շրջանառվող ՀՀ 2019թ. պետական բյուջեի նախագծում մոտեցումները համաձայնեցված են:
	

	4.
	Նախագիծը 
www.edraft.am  կայք ներբեռնելու անհրաժեշտություն չկա

